
DAVLAT TOMONIDAN AHOLI 
BANDLIGINI TARTIBGA SOLISH 

ILMIY KONSEPSIYALARINING 
EVOLYUTSIYASI

Ismoilov Аzizbek
I.f.f.d.	(PhD),	Alfraganus	universiteti	nodavlat	oliy	taʼlim	tashkiloti,	

“Iqtisodiyot”	fakulteti,	“Iqtisodiyot”	kafedrasi	dotsenti	v.b.

Annotatsiya:	 Ushbu	 maqolada	 aholi	 bandligiga	 ijtimoiy-iqtisodiy	 tushuncha	 sifatida	 qaraladi.	 Аholi	 bandligi	 iqtisodiy	
tu	shuncha	sifatida	aholining	iqtisodiy	faol	qismini	ishlab	chiqarish	vositalari	bilan	birlashtirish	amalga	oshadigan,	bevo-
sita	mehnatni	amalga	oshirish	 jarayonida	 tadqiq	etiladi.	Аholi	bandligi	 ijtimoiy	 ishlab	chiqarishga	xos	xususiyat	bo‘lib,	
unda	mehnat	buyumlarini	o‘zgartirish	bo‘yicha	maʼlum	bir	sifatlarga	ega	bo‘lgan	ishchilarning	birgalikdagi	faoliyati	amalga	
oshadi.

Kalit	so‘zlar:	Bandlik,	ijtimoiy,	mamlakat,	aholi,	iqtisodiyot,	mehnat.

Abstract:	In	this	article,	employment	is	considered	as	a	socio-economic	concept.	Employment	of	the	population	as	an	
economic	concept	is	studied	in	the	process	of	direct	labor,	in	which	the	economically	active	part	of	the	population	is	com-
bined	with	the	means	of	production.	Employment	of	the	population	is	a	characteristic	of	social	production,	in	which	the	
joint	activity	of	workers	with	certain	qualities	to	change	the	objects	of	labor	is	carried	out.

Key	words:	Employment,	social	sphere,	country,	population,	economy,	labor.

Аннотация:	В	этой	стате	занятост	рассматривается	как	социално-экономическая	концепция.	Занятост	населения	
как	экономическое	понятие	исследуется	в	процессе	осуществления	непосредственного	труда,	при	котором	про-
исходит	объединение	экономически	активной	части	населения	со	средствами	производства.	Занятост	населени-
я-характеристика	общественного	производства,	при	которой	осуществляется	совместная	деятелност	работников,	
обладающих	определенными	качествами	по	изменению	предметов	труда.

Ключевые	слова:	Занятость,	социальная	сфера,	страна,	население,	экономика,	труд.

K I R I S H
Jahonda	yuz	bergan	COVID-19	pandemiyasi		mamlakatlar	iqtisodiyoti	va	mehnat	bozoriga	hanuz	oʻzining	

ta’sirini	koʻrsatmoqda.	Jumladan,	mamlakatlarda	hududlar	oʻrtasida	turli	cheklovlarni	joriy	etish,	fitosanitar	tad-
birlarni	 kuchaytirish	 jahon	bozorida	xom	ashyo	mahsulotlariga	boʻlgan	 talabning	kamayishiga,	 tashqi	savdo	
sohalari	qisqarishi	va	ishsizlik	darajasining	ortishiga	olib	keldi	[1].

O‘zbekiston	taraqqiyotida	aholi	bandligi	va	daromadlarini	oshirishga	har	 tomonlama	koʻmaklashish,	 ish-
sizlar,	ayniqsa,	yoshlar	va	xotin-qizlar,	mehnat	bozoriga	ilk	bor	kirib	kelayotgan	bitiruvchilar	bandligini	ta’min-
lash	boʻyicha	yangi	 ta’sirchan	mexanizmlarni	 joriy	etish,	ehtiyojmand	aholini	mehnat	 faoliyatiga	 jalb	qilishda	
qulay	shart-sharoitlar	yaratish	islohotlari	olib	borilmoqda.	Shuningdek,	yangi	ish	oʻrinlarini	tashkil	etgan	tadbir-
korlik	subyektlari	faoliyatini	yanada	ragʻbatlantirishga	qaratilgan	chora-tadbirlarni	izchil	amalga	oshirish	ustuvor	
ahamiyat kasb etadi.

T A D Q I Q O T  M E T O D O L O G I YA S I
Ushbu	maqola	ma’lumotlari	turli	xil	davlat	vazirliklari	va	idoralaridan	olingan	ikkilamchi	ma’lumotlar,	shun-

ingdek,	statistik	hisobot	va	hujjatlar	tahliliga	asoslanadi.	Ma’lumotlar	tahlili	seminarlar,	fokus-guruh	muhokama-
lari	va	ish	beruvchilar	bilan	ekspert	so‘rovnomalar	asosida	to‘ldirildi.

M A V Z U G A  O I D  A D A B I Y O T L A R  T A H L I L I
S.	V.	Аndreyev	aholi	bandligini	bevosita	ishlab	chiqarish	jarayoni	bilan	bog‘lab,	uni	asosiy	shartlardan	biri	

sifatida	tavsiflaydi.	Muallif	aholi	bandligi	mazmunining	quyidagi	bir	qancha	jihatlarini	ajratadi:	
А.	E.	Kotlyar	fikricha,	bandlik	‒	jamiyatning	barcha	formatsiyalarida	amal	qiladigan	umumiy	iqtisodiy	tu	shuncha	

sifatida	qabul	qilingan.	Bu	ijtimoiy	takror	ishlab	chiqarishga	xos	tushuncha	mehnat	va	ishchi	kuchidan	foydalanish	
bilan	bog‘liq	bo‘lib,	iqtisodiy	faol	aholini	ishlab	chiqarish	omillariga	nisbatan	tavsiflaydi	hamda	ularning	aniq	mehnat	
kooperatsiyasidagi	ishtiroki	yuzasidan	kishilar	o‘rtasida	sodir	bo‘ladigan	munosabatlarini	shakllantiradi	[2].

L.	А.	Kostin	aholi	bandligini	umumiy	iqtisodiy	tushuncha	sifatida	barcha	iqtisodiy	formatsiyalarga	xos	ekan-
ligini	eʼtirof	etadi	hamda	unga	ishchining	u	yoki	bu	aniq	mehnat	kooperatsiyasiga	qo‘shilishi	bilan	belgilangan	
kishilar	o‘rtasidagi	ijtimoiy	munosabatlar	sifatida	taʼrif	beradi	[3].

●	 ishchining	maʼlum	bir	faoliyat	sohasiga	biriktirib	qo‘yilishi;

●	 ishchining	yaratayotgan	neʼmatlari	va	xizmatlari	uchun	moddiy	rag‘batlantirilishi;

N.	А.	Volgin	va	V.	S.	Bulanovlar	 tomonidan	esa	aholi	bandligi	 ijtimoiy-iqtisodiy	 tushuncha	sifatida	tavsi-
flanadi.	Mualliflar	fikricha,	aholi	bandligi	ijtimoiy	mazmun	bilan,	yaʼni	aholining	mehnat	faoliyatida	qatnashishi	
yuzasidan	sodir	bo‘ladigan	munosabatlar	majmui	hamda	ishchilarning	xususiy	va	ijtimoiy	ehtiyojlarini	qondirish	
darajasi	bilan	bog‘langan	bo‘lib,	ushbu	munosabatlar	majmui	fuqarolarning	shaxsiy	ehtiyojlarini	qondirish	va	
daromadlar	olishini	taʼminlashi	kerak	[3].

S.	V.	Andreyev	aholi	bandligini	bevosita	ishlab	chiqarish	jarayoni	bilan	bogʻlab,	uni	asosiy	shartlardan	biri	
sifatida	tavsiflaydi.	Muallif	aholi	bandligi	mazmunining	quyidagi	bir	qancha		jihatlarini	ajratadi:

●	 ishchining	ma’lum	bir	faoliyat	sohasiga	biriktirib	qoʻyilishi;

●	 ishchining	yaratayotgan	ne’matlari	va	xizmatlari	uchun	moddiy	ragʻbatlantirilishi;

●	 ishlab	chiqarish	 jarayonini	 tashkil	 qilish	 ishchining	 ishlab	chiqarish	vositalari	 bilan	birikishi	 zaruratini	
belgilashi [4].

O‘zbekiston	 Respublikasi	 qonunchiligiga,	 jumladan	Aholi	 bandligi	 to‘g‘risidagi	 qonunning	 4-moddasida	
“Bandlik	 fuqarolarning	qonunchilikda	taqiqlanmagan,	o‘z	shaxsiy	va	 ijtimoiy	ehtiyojlarini	qanoatlantirish	bilan	
bog‘liq	bo‘lgan,	ularga	ish	haqi	(mehnat	daromadi)	keltiradigan	faoliyatidir”,	–	deb	ko‘rsatib	o‘tilganligi,	shu	bilan	
birga	5-moddada		aholi	bandligini	kafolati	va	davomiyligini	ta’minlab	beradigan	prinsiplarini	jumladan,	

●	 bandlik	turini	tanlashning	ixtiyoriyligi	va	erkinligi;

●	 aholi	bandligini	davlat	tomonidan	qo‘llab-quvvatlash	va	rag‘batlantirish;

●	 kamsitishga	yo‘l	qo‘yilmasligi;

●	 shaffoflik	va	ochiqlik;	 ishsizlikdan	himoya	qilish	va	 ishga	 joylashishda,	 kasbga	 tayyorlashdan,	qayta	
tayyorlashdan	hamda	malaka	oshirishdan	o‘tishda	ko‘maklashish;

●	 O‘zbekiston	Respublikasidan	 tashqarida	mehnat	 faoliyati	 bilan	 shug‘ullanish,	mustaqil	 ish	 izlash	 va	
ishga	joylashish	uchun	huquqni	ta’minlash;

●	 kasb	egallash	va	ishga	kirishdagi,	mehnat	qilish	va	bandlikni	ta’minlash	sharoitlaridagi,	mehnatga	haq	
to‘lashdagi,	xizmat	pog‘onalari	bo‘yicha	ko‘tarilishdagi	imkoniyatlar	tengligining	kafolati;

●	 majburiy	 mehnatni	 taqiqlash,	 ya’ni	 biron-bir	 jazo	 qo‘llash	 tahdidi	 bilan	 ish	 bajarishga	 majburlashni	
taqiqlash	qayd	etilishi	davlat	 tomonidan	aholi	bandligini	 tartibga	solish	 ilmiy	kontsepsiyalarining	evo-
lyutsiyasi	mos	ravishda	olib	borilayotganligidan	dalolat	beradi.

T A H L I L  V A  N A T I J A L A R
Аholi	bandligi	va	uni	tartibga	solish	nazariyalari	tahlilining	uslubiy	asoslarini	klassik,	neoklassik,	keynscha,	

neokeynscha,	 institutsional,	 monetaristik,	 neokonservativ	 kabi	 ilmiy	 yo‘nalishlar	 vakillarining	 ilmiy	 g‘oyalari	
tashkil etadi. 

Tadqiqotlar mehnat bozorining XXI asr boshlaridagi amal qilish xususiyatlarini aniqlash uchun zarur hisobla-
nadi.	Аholi	bandligi	va	mehnat	bozori	konsepsiyalari	evolyutsion	rivojlanishning	uzoq	yo‘lini	bosib	o‘tdi.	Ilk	bor	
aholi	bandligi	va	ishsizlik	muammolari	А.	Smit,	D.	Rikardo,	J.	B.	Sey	va	K.	Marks	nazariyasini	mujassamlashti-
radigan	klassik	ilmiy	maktab	vakillari	tomonidan	tadqiq	etilgan.	Аholi	bandligi	klassik	modelidagi	bozor	mexanizmi	
1-rasmdagi	chizmada	tasvirlangan	(tekis	chiziqda	ijobiy	aloqa	belgilangan,	shtrix-punktirli	chiziqda	salbiy).

1-rasm: Aholi bandligi konsepsiyalari1

Ushbu	mehnat	bozorining	muhim	unsurlari	quyidagilar	hisoblanadi:	ishchi	kuchiga	bo‘lgan	talab	va	taklif,	
ish	haqi,	bozor	konʼyunkturasi,	ishsizlik.	Аholi	bandligining	klassik	modelida	davlat	tomonidan	bozorni	tartibga	
solish	amaliyoti	mavjud	emas.	U	o‘zini-o‘zi	tartibga	soluvchi	bozor	tamoyiliga	va	“iqtisodiy	inson”	tushunchasiga	
asoslanadi.	Ishchi	kuchining	narxi	bozor	konʼyunkturasiga	egiluvchan	moslashadi.	

Ushbu	 yo‘nalish	 erkin	 raqobat	 va	 bozor	 –	 iqtisodiyotning	 tartibga	 soluvchilari	 ekanligini	 ko‘zda	 tutadi.	
А.	Smit,	D.	Rikardo,	J.	B.	Sey	yondoshuvlarida	bandlikka	tadbiqan	ushbu	bozorning	muvozanatlashganligini,	
yaʼni	talab	va	taklif	tengligi	hamda	to‘liq	bandlik	taʼminlanganligini	bildiradi.	

А.	Smitning	 izdoshlari	D.	Rikardo	va	J.	B.	Sey	boylikning	 tejamkorlik	asosida	ko‘payishini	 taʼkidlaydilar.	
Shuningdek,	 ko‘p	 jamg‘arish	 ishsizlikni	 ko‘paytirish,	 ish	 haqini	 qisqartirish,	 tadbirkorlik	 faolligini	 susaytirish	
orqali	 jamiyatni	kambag‘allashtirishi	 isbotlandi	(Dj.	M.	Keyns).	Ishlab	chiqarish	omillari	bozorini	tahlil	qilishda	
J.	B.	Sey	ishchi	kuchi	egasiga	ish	haqi	ko‘rinishida	daromad	keltiradigan	va	qiymat	yaratishda	qatnashadigan	
mehnatni	alohida	resurs	sifatida	o‘rgandi.	U	ortiqcha	tovar	ishlab	chiqarishda	mehnat	va	kapitalning	bir	qismini	
ishlab	chiqarishdan	chiqarib	olinadi	va	ushbu	tovarlarga	bo‘lgan	talabning	jahon	bozoriga	chiqishi	to‘liq	band-
likning	yangitdan	o‘rnatilishiga	olib	keladi,	deb	taʼkidlaydi.	

Mehnat	bozori	muammolari	neoklassik	maktab	 iqtisodchilari	А.	Marshall,	А.	Pigu,	Dj.	B.	Klark	va	bosh-
qalarning	asarlarida	yanada	chuqurroq	tadqiq	etiladi.	Ushbu	modelda	bozorning	o‘z-o‘zini	tartibga	solishi	ish	
haqini	oshirish	yoki	pasaytirish	vositasida	ish	haqini	mehnat	bozorining	tashqi	tartibga	solish	dastagiga	aylan-
tiradi. 

Mehnat	jarayonida	band	ishlovchilar	soni	qanchalik	ko‘p	bo‘lsa,	mehnat	unumdorligi	va	ish	haqi	miqdori	
shunchalik	past	bo‘ladi.	А.	Pigu	inqiroz	sharoitida	bandlikning	o‘sishi	mexanizmi	sifatida	real	daromad	o‘sishi	
zarur,	deb	ko‘rsatdi.	А.	Piguning	fikricha,	 ishsizlikning	vujudga	kelish	sababi	 ish	haqining	yuqori	darajasidir,	
ish	haqining	kamayishi	esa	aksincha,	bandlikni	oshiradi.	Chunki	 ishlab	chiqarish	xarajatlarini	kamaytiradi	va	
qo‘shimcha	ishchilarni	yollash	uchun	imkoniyat	yaratadi.	Uning	fikricha,	ishlab	chiqarish	xarajatlarining	kamayi-
	shi	asosida	tovarlar	narxining	pasayishi	ish	haqi	hisobiga	tirikchilik	o‘tkazmaydigan	aholi	guruhlari	xarid	qobili-
yatining	oshishiga	olib	 keladi.	Ushbu	g‘oya	qo‘shimcha	 talabni	 vujudga	 keltiradi	 hamda	 ishlab	 chiqarish	 va	
bandlikni	kengaytiradi.	А.	Piguning	fikricha,	bandlik	hajmini	belgilovchi	omil	mehnatga	bo‘lgan	haqiqiy	 talab	
funktsiyasidir.	А.	Pigu	«ixtiyoriy	ishsizlik»	nazariyasi	tarafdori	bo‘lib,	u	ishchilar	bozordagi	talab	va	taklif	nati-
jasida	vujudga	keladigan	“normal”	ish	haqi	uchun	ishlashga	rozi	bo‘lmaydilar	va	ixtiyoriy	ishsiz	bo‘lib	qoladilar,	
degan	fikrni	ilgari	suradi.	

Аholi	bandligini	 tartibga	solishning	keynscha	nazariyasi	 klassik	va	neoklassik	maktablarning	g‘oyalarini	
inkor etishga asoslangan .

Аholi	 bandligining	 keynscha	 modelida	 mehnat	 bozori	 inertlashgan	 tizim	 hisoblanadi,	 ishchi	 kuchining	
bahosi	 qattiq	 determinantlashgan	 va	 bozor	 konʼyunkturasiga	moslashmaydi.	 Mehnat	 bozori	 konʼyunkturasi	
samarali	yalpi	talab	(“Keynsning	tartibga	solinadigan	kapitalizm	nazariyasiga	ko‘ra,	davlatning	makroiqtisodiy	
jarayonlarga	aralashuvi”)	ga	asoslangan.

Keynsning	ish	bilan	bandlik	konsepsiyasi	asosiy	makroiqtisodiy	koʻrsatkichlar	oʻrtasidagi	multiplikativ	alo-
qalarga,	“jamiyatning	asosiy	psixologik	qonuni”	ga	asoslanadi.	Keyns	mehnatga	boʻlgan	talabning	cheklangan-
ligi	oqibatida	“majburiy	ishsizlik”	tushunchasini	kiritadi	hamda	mehnat	bozorining	oʻzini-oʻzi	tartibga	solishi,	foiz	
stavkasining	avtomatik	oʻzgarishi,	narxlar	va	ish	haqi	egiluvchanligi	toʻgʻrisidagi	klassiklarning	gʻoyalarini	inkor	
etadi.	Ishsizlikning	asosiy	sababi	Keyns	boʻyicha	samarali	yalpi	talabning	etishmasligidan	iborat.	Milliy	xoʻjalik-

1	 	Muallifning	ishlanmasi

dagi	bandlik	darajasini	tartibga	solish	samarali	talab	dinamikasiga,	ya’ni	kutilayotgan	istemolchilik	va	investit-
sion	sarflarga	bogʻliqdir.	Uning	psixologik	qonuni	jamgʻarishga	nisbatan,	koʻproq	iste’mol	qilish	(yalpi	talabning	
oʻsishi)	zaruratini	ifodalaydi.	Aholi	bandligini	tartibga	solish	nazariyasida	Dj.	M.	Keyns	[5]	samarali	talab	va	yangi	
investitsiyalarni	 ragʻbatlantiradigan	 darajadagi	 davlat	 byudjet,	 kredit-pul,	 soliq	 siyosatlariga	 asoslangan	 iqti-
sodiy	muvozanatni	tiklash	mexanizmining	tahlilini	beradi.

Keynschilarning	fikricha,	kapitalistik	bozor	xo‘jaligida	to‘liq	bandlikni	kafolatlaydigan	mexanizm	yo‘q,	ish-
siz	lik	va	inflyatsiyaning	sabablari	iqtisodiy	tizimning	ichida	yashiringan	bo‘lib,	u	o‘z-o‘zidan	tartibga	solinmaydi.	
Keyns	hisob-kitoblariga	ko‘ra,	korxona	egalarining	 talabi	 (N),	yaʼni	mehnat	xarajatlarining	hajmi	 jamiyatning	
isteʼmolga	qiladigan	xarajatlariga	(D1)	va	yangi	investitsiyalarga	sarflanadigan	xarajatlarga	(D2)	bog‘liq	bo‘ladi.	
D1+D2	–	samarali	talab,	aholining	bandligi	esa	samarali	talab	funktsiyasidir.

Neokeynscha	nazariya	R.	Xarrod,	E.	Xansen,	Dj.	R.	Xiks	va	boshqalarning	ilmiy	ishlarida	bayon	etilgan.	
R.	Xarrodning	fikricha,	bandlik	hajmi	investitsiyalar	hajmi	va	Multiplikator	bilan	belgilanadi.	Multiplikator	miqdori	
esa	jamg‘arishga	bo‘lgan	moyillik	bilan	belgilanadi	.	E.	Xansen	hukumatning	mintaqadagi	birinchi	darajali	vazi-
falari	sifatida	bandlikni	davlat	tomonidan	tartibga	solish	zaruratini	bayon	qildi.

Ortodoksal keynschilarning mehnat bozorida bandlikni tartibga solish modeli neoklassik nazariya bilan 
juda	 o‘xshash.	 Undagi	muvozanat	mehnatga	 bo‘lgan	 talab	 va	 taklifni	 tenglashtiradigan	 real	 ish	 haqi	 dara-
jasida	o‘rnatiladi.	Ushbu	model	iqtisodiy	adabiyotda	to‘liq	bandlilikka	erishish	imkonini	bermaydigan	uch	vazi-
yatni	ifodalovchi	Xiks-Xansen	modeli	nomini	oldi.	Bu	“vaziyatlar”	birinchidan,	ish	haqining	egiluvchan	emasligi;	
ikkinchidan,	 (Dj.	R.	Xiksning	 “likvidlilik	 tuzog‘i”ni)	 foiz	 stavkasining	pasayishiga	 taʼsir	 ko‘rsatmaydigan	pulga	
bo‘lgan	 chayqovchilik	 talabi;	 uchinchidan,	 yalpi	 jamg‘arish	hajmini	 qoplash	uchun	 zarur	 bo‘lgan	 investitsion	
sarflar	darajasini	o‘z	ichiga	oladi.

Аholi	bandligining	institutsional	–	sotsiologik	modeliga	ko‘ra,	mehnat	bozori	institutsional	omillarga	bog‘liq.	
Institutsionalistlar	makroiqtisodiy	tahlildan	voz	kechadilar,	mehnatga	bo‘lgan	talab	va	mehnat	taklifi	o‘rtasidagi	
nomuvofiqlikning	sababi	ishchi	kuchi	tarkibidagi	(ijtimoiy,	kasbiy,	etnik	va	h.k.)	tafovutlarda,	mehnat	bozorining	
regulyatori	–	institutsional	islohotlar,	deb	hisoblaydilar.

Аholi	bandligining	shartnomaviy	modeliga	asosan,	(neoklassik	va	keynscha	konsepsiyalar	sintezi)	mehnat	
bozori	inertlashgan,	yaxlit,	bir	jinsli	bo‘lmagan	va	dinamik	aloqalar	tizimi	hisoblanadi.	Аholi	bandligi	shartnomaviy	
modelining	mualliflari	Keynsning	ish	haqi	«qatʼiyligi”	qoidasini	qo‘llagan	holda	mehnat	bozoridagi	muvozanatga	
ishlab	chiqarishning	jismoniy	hajmlari	va	bandlikni	o‘zgartirish	vositasida	erishiladi,	deb	hisoblaydilar.	

Neokeynscha	nazariya	R.	Xarrod,	E.	Xansen,	Dj.	R.	Xiks	va	boshqalarning	ilmiy	ishlarida	bayon	etilgan.		
R.	 Xarrodning	 fikricha,	 bandlik	 hajmi	 investitsiyalar	 hajmi	 va	 Multiplikator	 bilan	 belgilanadi	 [6]. Multiplikator 
miqdori	esa	jamgʻarishga	boʻlgan	moyillik	bilan	belgilanadi	.	

Ortodoksal keynschilarning mehnat bozorida bandlikni tartibga solish modeli neoklassik nazariya bilan 
juda	 oʻxshash.	 Undagi	muvozanat	mehnatga	 boʻlgan	 talab	 va	 taklifni	 tenglashtiradigan	 real	 ish	 haqi	 dara-
jasida	oʻrnatiladi.	Ushbu	model	iqtisodiy	adabiyotda	toʻliq	bandlilikka	erishish	imkonini	bermaydigan	uch	vazi-
yatni	ifodalovchi	Xiks-Xansen	modeli	nomini	oldi.	Bu	“vaziyatlar”	birinchidan,	ish	haqining	egiluvchan	emasligi;	
ikkinchidan,	 (Dj.	R.	Xiksning	 “likvidlilik	 tuzogʻi”ni)	 foiz	 stavkasining	pasayishiga	 ta’sir	 koʻrsatmaydigan	pulga	
boʻlgan	 chayqovchilik	 talabi;	 uchinchidan,	 yalpi	 jamgʻarish	hajmini	 qoplash	uchun	 zarur	 boʻlgan	 investitsion	
sarflar	darajasini	oʻz	ichiga	oladi.

X U L O S A  V A  T A K L I F L A R
Bandlikni	 tartibga	solish	konsepsiyalarining	 retrospektiv	 tahlili	mintaqada	aholi	bandligini	 tartibga	solish	

jarayonidagi	ko‘plab	xatolar	va	salbiy	holatlarning	oldini	olishda	jahondagi	xorij	tajribasidan	foydalanish	imkonini	
beradi.	 Fikrimizcha,	 bozorning	 rivojlanishi	 sharoitida	 bandlikni	 tartibga	 solish	 konsepsiyalarini	 tanlashda	
neokeynschilar,	 neoinsitutsional	 va	neokonservativ	 yo‘nalishlarning	 ratsional	 qoidalarini	 qo‘llash,	maqsadga	
muvofiq.	Ushbu	konsepsiyalar:

birinchidan,	aholi	bandligini	davlat	tomonidan	tartibga	solish	zarurligini	ko‘zda	tutadi;

ikkinchidan,	mamlakat	va	uning	mintaqalari	iqtisodiy	o‘sish	modelini	shakllantirishni	taqozo	etadi;

uchinchidan,	mintaqada	aholining	muvozanatlashgan	va	samarali	bandligiga	erishishda	to‘plangan	ijobiy	
tajribadan	foydalanish	imkoniyatini	beradi.	

Bandlikka	 bag‘ishlangan	 yuqorida	 qayd	 etilgan	 konsepsiyalarning	 rivojlangan	mamlakatlar	 amaliyotida	
qo‘llanilishi	 tahlili	ko‘rsatishicha,	xizmat	ko‘rsatish	sohasidagi	bandlikning	o‘sishi	va	umumiy	 ishchilar	sonida	
surunkali	ishsizlik	ulushining	qisqarishi	“mehnatni	tejashdan	foydalanishning	ustuvor	shakli	bo‘lib	chiqmoqda”	[7].

Har	bir	mamlakatda	bandlikni	tartibga	solishda	mamlakatdagi	real	iqtisodiy	shart-sharoitlar	va	demografik	
vaziyat	 to‘liq	hisobga	olinishi	kerak.	Аks	holda	 ishsizlik,	bandlik	darajasining	pasayishi,	mintaqaviy	nomuta-

nosibliklarning	 kuchayishi	 kabi	mehnat	 salohiyatidan	 foydalanish	 bilan	 bog‘liq	muammolar	 yuzaga	 chiqadi.	
Mehnat	bozori	holatiga	meʼyoriy	hujjatlar	va	hukumat	xatti-harakatlari	bilan	birgalikda,	davlat	iqtisodiy	siyosatini	
amalga	oshirishning	dastaklari	ham	bevosita	taʼsir	ko‘rsatadi.

Foydalanilgan adabiyotlar ro‘yxati:
1.	 Костин	Л.А.,	Зущина	Г.М.,	Султанова	Р.М.	Рынок	труда	и	теория	занятости:	учеб.пос.	‒М.:	АТиСО,	1997,	424	с.
2.	 Буланов	В.С.,	Волгин	П.А.	Рынок	труда.	‒М.:	Экзамен,	‒2003	г.	478	с.
3. Андреев	С.В.	Кадровый	потенциал	и	проблемы	занятости	в	условиях	перехода	России	к	рыночным	отношениям.	

‒М.:	Институт	социологии.	РАН,	‒2010	г.	184	с.
4.	 Кейнс	Дж.М.	Общая	теория	занятости,	процента	и	денег.	/	Дж.М.	Кейнс.	‒М:	Прогресс,	‒1978.-494с.

